
llungun calay c'oli ku mnoyaw 'sya llyung

biya caku gnlgan maku kisya,
tanux ga cyu mlaka khi ci walax;
c'rux caku lihun eki kisya, mnaga caku
suyan mu mlikwiy mwah magan kinan
mosa sali. hiya ga cyu maki syaw
alang sali, mosa tmwan mpu msyaw
cpngan tmuting owah nya tu'lt knuyit
nya torwiy. aring thya lga ba'un ci mita
tngaruh ci rnkyasan nya, gmalu calay
lungan nya kmuyit torwiy tehok glen
mu. texan mu lhaban ci lungan nya
msya kryax, llungung ci la'i cami lela
mcwa cami myanux maki cami mayah,
myasa ci ksli, ungat llungun ru m'es
cami calay krryax.
tama caku cikwiy torwiy nya spanga
nya y'aya, karaw cami hongu semento
maki babaw llyung alang myan, kahun
caku hongu mita babaw llyung, royi
maku ga yani hayi nyu si htu knba'un mu
ci c'oli cyu moyaw 'sya llyung....... san
kaca mnglung ga, iyat c'oli, naha ga
kinang ru utux gluw sali mu cyu cami
moyaw 'sya llyung maki cahwiy lungan
mu la't caku cikwiy lela.......
ini p'was welung ru ini karaw wagi
nga, uba ru uya mu ga rima masu Sr'yu
kwara aras nya y'aya mosa rgyax-lalaw ru
tokan spanga mlikwiy; payeh, soki ru kesi
spanga na Kknerin....... sali myan ga mi'ui
Imu'i nya ru knle Iting llingay nya. cka
sali ga pnuhan myan iyat puyut ru pskyut
ku bagah puni', aring myan babaw lwax
sali trasun myan ppuyan limuk ga,

memaw sibu nguhuw ku sokan na myux
Imyun; cyu mukan iyik bagah puni ga
rima mho'in kya ku cnuling myan ngahi,
hiya calay mwah slokah ku s'agan myan
kpiying utux utux ryax.

texan su masu mnaga kwara nni'an Iga,
sipungi kahun utux bnkis sali hngyan
calay ptuliy cami kwara lla'i, yani cami
hayi ngyaw ru 'olit sali kryax, kahun cami
babaw pa 'byan ru si kku'ung moceh
kwara royl myan, skura cami tanux sali
t'enah mgyay, kahun myan cka slaman
magan utux taku 'sya, pman myan r'yas
myan. sipungi myan utux hngyan bnkis
loyi ga, memaw cami pguru p'ihut lihun
sali khoni, memaw cami pbheyaw miyuk
sali, malah cami tama syaw puni ru, ima
waya puting calay tehok ga, hiya ku
mosa shri thya hayi sali, mebun 'sya
gong, siga spunan nya kwara slaman sali.

tehok pkani cami ryax sasan, kruma ga
mwah cmuling hmali puni', kruma ga

mwah smtux nguhu ku sgheluw puni', ana
ga si cami tmlux tama mnaga mwah
m'asu nni'un ku bnkis. ini mu yngi, si
cami pgluw lungan bnkis, su'un myan
mani kwara pn'asuw nya Kwara nni'un -
myux Imyun , cnuling ngahi, iyung
wasi...... , ruma ga myasa hayi ni'an
myan, twangan cami nya utux hopa knu-
tan ku sapat biya kahung. masu cami
klama lga, ini karaw wagi na......

ini karaw wagi nga, t'ohan myan mraw
uba ru uya panga tokan ru kesi, tuli naha
sa'ing ru cmru hoku lga, trang maki
ssman kayan nga, bnkis ku pgleng maras
cami kwara, memaw lhbaw calay kakay
nha, utux utux rapan n'un myan ga, skura
cami mayah mosa. yani hayi cnpung ku
rapan kakay myan, aring ringan tchok
pcingan utux kawas ga, utux utux ryax
mkhani cami tu'i mosa mayah, tna kwara
ryax cnpung, tna kwara helaw pkhnyan
ku rapan kakay myan.

ana ga, cami ku ini pung kayalun
hetay na lla'li heya ga, ungat ana utux tu'i
phknyan rapan kakay myan. ruma ga
mosa myan tmleh ku cyu panga nni'un ku
kwi; ruma ga mosa cami mheyaw ku
wayan myan kuxun ru memaw mlaka
mgyay ku kmotung: ruma uyi ga karaw
cami khoni tlyu rgyax, khani cami bwai
nya; ini ga karaw cami llyu khoni tmnga
cami mita ubu piyit, cyu bka baying nya
la, ini ga cyu m'uyuk uyuk piyit la.......

kryax kryax mungi cami ryax mtisan
kwara lla'i hetay lga, rima thya calay
shri'an myan ku kwara bnkis la. memaw
cami mosa mkhani tu'l 'osa myan mayah,
t'enah cami mosa stna kwara cyu mhn-
gaw ru pnaga mosa moyaw 'sya llyung
ku uba, uya, mama ru yata.......

knlhabang ku Ilyung hani ga mhenas
utux kbhun rapan kakay, utux utux rayx
hmor 'sya llyung ga, ba'un kwara bnkis
maha, utux ryax utux ryax sasan ga,
m'iyu kryax tu'i halan ta moyaw 'sya
llyung. siga lama ta posa utux ba calay
moyaw 'sya llyung ku bnkis, heya t'aring
mosa moyaw 'sya, siga wayan mble tehok
sivap llyung lga, mnwahan nya tu'i haca
ga, yaca ku galan myan tu'i pgoyaw cami
'sya llyung sasan kisa.

trang torwiy glgan ku suyan mu
mhenas hongu semento babaw llyung ga,
skura caku babaw 'sya llyung mita...... ;
yani hayi slwan maku ci mita, maki
ssman kayan ini htu wagi nga, kwara
utux sali, cyu cami si pglu utux utux hi,
moyaw cami 'sya llyung alang myan. yani
hayi ba'un calay mung, cyu memaw
mngayu smwi kwara ll'ai hetay, pkisan
'sya I'm mgebu sasan mnoyaw nha 'sya
llyung. yani hayi ba'un ¢i mung, cyu m'es
msya mita 1la7 kwara bnkis, pkisan 'sya
I'tu mgebu sasan 1lla'i ga mosa thoyay
mrkyas ru myanux.

cyu maki suru siyap llyung haca ga,
tehok ku thoyay pkyanux cami utux sali
ku rgyax ru mayah la. yaca san maha
sngusun myan mosa utux utux ryax
mgebu sasan ku ini htu wagi; nanu
mayah hani ku mwah pkyanux cami utux
gluw; aring ringan tehok pcingan utux
kawas, aring htgan abaw khoni tehok
misan I'tu kayan, memaw cami smuyux
ru rnang, mnayan cami ru m'omah cami,
aki cami muluw ngahi ru cehwiy; aki
cami kmloh Imyung, pagay ru pagay
hkay. mayah myan ga yani hayi khu nku
mwah pranga nni'an. ini karaw wagi nga,
siga mosa cami lama mnaga, techo ryax



nku karaw wagi, mwah pcpung ku ryax
ptiyaw lga, siga thoyay cami lama

kryax kryax mhenas caku hongu
semento hani ga, yani hayi texan maku

kwara Mrhuw Bnkis, cyu maki babaw
'sya llyung, m'es calay, mngiya calay, cyu
pbhiyvaw ryax naha, ini htu wagi nga, cyu
memaw smbes moyaw 'sya llyung kwara
ku utux utux lutux nha.

